
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса республиканскöй бюджетысь оланін стрöитöм либö ньöбöм могысь гражданаöн кредитнöй организацияясысь босьтöм кредитъяс серти прöчент мынтöм вылö  рöскод юкöн вештан (субсидируйтан) пöрадок йылысь
Коми Республикаын оланін стрöитöм да ньöбöм кузя кредитнöй организацияяслысь сьöм корöмöн кредит босьтан системасö водзö сöвмöдöм могысь, оланін кузя мытшöдъяс бырöдöм да "2007 во вылö Коми Республикаса республиканскöй бюджет йылысь" Коми Республикаса Оланпаслöн 41 статья збыльмöдöм могысь гражданалы государственнöй отсöг сетöм кузя Коми Республикаса Правительство шуис:
1. Вынсьöдны Коми Республикаса республиканскöй бюджетысь оланін стрöитöм либö ньöбöм могысь гражданаöн кредитнöй организацияясысь босьтöм кредитъяс серти прöчент мынтöм вылö  рöскод юкöн вештан (субсидируйтан) пöрадок (водзö – кредитъяс) содтöдын индöм серти.
Тайö пöрадоклöн выныс паськалö граждана да кредитнöй организацияяс костын 2007 вося январ 1 лунсянь декабр 31 лунöдз кырымалöм кредитнöй сёрнитчöмъяс вылö.

2. Урчитны, мый Коми Республикаса республиканскöй бюджетысь вештыссьö (субсидируйтсьö) кредитнöй организацияясöн сетöм оланін вылö дыр кад чöжся кредитъясöн вöдитчöмысь прöчент мынтöм вылö гражданалöн 2/3 збыль рöскодыс  (водзö – субсидияяс), но оз унджык сыысь, мыйта артыштöма Россия Федерацияса Шöр банклöн рефинансируйтан 2/3 öнія ставкаысь Коми Республикаса республиканскöй бюджетын лöсялана финансöвöй во вылö тайö могъяссö збыльмöдöм вылö артыштöм сьöм мында.
Субсидиялöн ыдждаыс урчитсьö прöчент ставка серти, кутшöмöс индöма кредитнöй организацияöн кредитнöй сёрнитчöм кырымалігöн, да сійöс выльысь арталöны, кредитнöй организация чинтö кö кредитöн вöдитчöмысь прöчент ставка либö чинö Россия Федерацияса Шöр банклöн рефинансируйтан ставка. Кредитнöй организация кредитöн вöдитчöмысь содтö кö прöчент ставкасö, субсидияыс выльысь оз артавсьы.
3. Индыны гражданалы субсидия сетöм кузя удж котыртысьöн Коми Республикаса экономика сöвмöдан министерство.

4. Коми Республикаса сьöм овмöс министерстволы да Коми Республикаса экономика сöвмöдан министерстволы быд во Коми Республикаса республиканскöй бюджет öчереднöй финансöвöй во вылö лöсьöдігöн водзвыв артавны тайö шуöмлöн 2 пунктöн урчитöм рöскод вылö сьöмсö.
5. Тайö шуöмсö збыльмöдöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.
Коми Республикаса Юралысь                                                               В. Торлопов

Сыктывкар

2007 вося февраль 12 лун

19 №

                                                                                                          ВЫНСЬÖДÖМА
Коми Республикаса Правительстволöн

2007 во февраль 12 лунся 19 №-а

шуöмöн

(содтöд)
Коми Республикаса республиканскöй бюджетысь оланін стрöитöм либö ньöбöм могысь гражданаöн кредитнöй организацияясысь босьтöм кредитъяс серти прöчент мынтöм вылö  рöскод юкöн вештан (субсидируйтан)

ПÖРАДОК

1.  Тайö Пöрадокыс урчитö Коми Республикаса республиканскöй бюджетысь оланін стрöитöм либö ньöбöм могысь гражданаöн кредитнöй организацияясысь босьтöм кредитъяс серти прöчент мынтöм вылö  рöскод юкöн вештан (субсидируйтан) механизм (водзö – субсидияяс).

2. Субсидия босьтны правоыс эм гражданалöн, кодъяс 2007 во январ 1 лунсянь декабр 31 лунöдз кредитнöй организацияяскöд кырымалісны кредитнöй сёрнитчöм Коми Республика мутасын оланін стрöитöм либö ньöбöм вылö сьöм босьтöм могысь да:

кодъяслы Россия Федерацияса оланін кодексöн индöм пöрадок серти колö сетны оланін, мый сетсьö социальнöя медалан сёрнитчöм серти, да кодъясöс сувтöдöма учёт вылö, кыдзи йöзöс, кодъяслы колö оланін, мый сетсьö социальнöя медалöм кузя сёрнитчöм серти;

кодъяс сулалöны оланін стрöитöм либö ньöбöм вылö субсидия босьтан учёт вылын оланін условие бурмöдöм могысь "Оланін стрöитöм либö ньöбöм вылö субсидияяс йылысь" Коми Республикса Оланпаслöн 1 статьяса 1 пункт серти.
Та дырйи субсидия вермö сетсьыны сэк, кор гражданинлöн, коді кöсйö босьтны субсидия, шöр тöлысся чöжöсыс (либö гозъялöн, налöн бать-мамлöн либö мукöд йöзлöн, кодъяслöн чöжöсыс артавсис кредит ыдждасö арталігöн да кодъясöс кредитнöй сёрнитчöмын пасйöма созаёмщикöн (водзö – созаёмщикъяс),  артмö 25 сюрс шайтысь оз унджык.

Шöр тöлысся чöжöсыс артавсьö кредитнöй организацияöн пыртöм методика серти, медым артавны гражданинлы (созаёмщиклы) кредитлысь ыдждасö сы серти, кутшöм юöр сетіс чöжöс йылысь гражданин (созаёмщик).

3. Муниципальнöй районса (кар кытшса) меставывса асвеськöдлан органъяс "Коми Республикаын меставывса асвеськöдлан органъяслы торъя государственнöй полномочиеяс сетöм йылысь Россия Федерацияса гражданалы, кодъяслöн эм право босьтны  государственнöй отсöг юкöнын оланін ньöбöм либö стрöитöм вылö субсидияяс" Коми Республикаса Оланпас серти примитöны субсидияяс босьтны кöсйысь гражданалысь документъяс.
4. Граждана, кодъяс кöсйöны босьтны субсидия, кредитнöй сёрнитчöм кырымалан лунсянь öти воысь оз сёрöнджык шыöдчöны муниципальнöй районлöн (кар кытшлöн) меставывса асвеськöдлан органö асланыс олан места (регистрируйтчöм) серти тайö Пöрадок дорö 1 содтöд серти урчитан формаа шыöдчöмöн.

Шыöдчöм дорö пуктыссьöны татшöм документъяс:

а) кредитнöй сёрнитчöмлöн копия;

б) гражданинлöн (созаёмщикъяслöн) чöжöс йылысь, мый серти арталöма гражданинлы (созаёмщикъяслы) сетан кредитлысь ыдждасö,  кредитнöй организациялöн справка;

в) справка, мый эскöдö урчитöм пöрадок серти гражданинöс, кодлы колö социальнöя медалöм кузя сёрнитчöм серти оланін, учёт вылö сувтöдöмсö, кутшöмöс сетöны социальнöй либö оланін бурмöдöм ради оланін стрöитöм либö ньöбöм могысь субсидия босьтöм вылö учётö "Оланін стрöитöм либö ньöбöм вылö субсидияяс йылысь" Коми Республикаса Оланпаслöн 1 статьяса 1 пункт серти.
Таысь кындзи, граждана, кодъяс ньöбисны олан жыр либö участвуйтöны оланін пайöн стрöитöмын либö сійöс инвестируйтöны (ас керка кыпöдысьяс кындзи), субсидия босьтöм могысь шыöдчöм сетігöн сетöны вöрзьöдтöм эмбур да сыкöд сделка вылö  право государственнöй регистрируйтöм йылысь свидетельство копия да оланін пайöн стрöитігöн  участвуйтöм йылысь сёрнитчöм законодательстволöн корöмъяс  серти. 
Шыöдчöмын индöм юöр вежсигöн, либö кредитнöй стрöитчöмлöн условиеясö вежсьöмъяс пыртігöн гражданинлы, коді босьтö субсидия, быть колö юöртны муниципальнöй районса (кар кытшса) меставывса асвеськöдлан органлы аслас олан места (регистрация) серти индöм вежсьöмъяс йылысь гижöмöн.

Гражданинлöн эм право эновтчыны субсидия босьтöмысь, та дырйи аслас решениелысь помка индытöг.

5. Муниципальнöй районса (кар кытшса) меставывса асвеськöдлан органъяс видлалöны гражданаöн сетöм документъяссö, лöсялöны-ö найö тайö Пöрадоклöн корöмъяслы, лöсьöдöны субсидия босьтны кöсйысь гражданалысь списокъяс да ыстöны найöс Коми Республикаса экономика сöвмöдан министерствоö быд тöлысь, отчёт сетан бöрын локтан тöлысьлöн 10-öд лунöдз.

Списокъяс дорö содтыссьöны гражданалöн муниципальнöй районса (кар кытшса) меставывса асвеськöдлан органъясöн эскöдöм шыöдчöм да документ копияяс,  мый  артыштöма тайö Пöрадоклöн 4 пунктöн.
6. Муниципальнöй районса (кар кытшса) меставывса асвеськöдлан органъясöн вöзйöм субсидия босьтны кöсйысь гражданалысь документъяссö, тайö Пöрадоклöн корöмъяслы налысь лöсялöмсö видзöдö Гражданалысь, кодъяслöн эм Коми Республикаса республиканскöй бюджетысь субсидияяс босьтöм вылö право, список вынсьöдöм кузя комиссия (водзö – комиссия) кредитнöй организацияясын оланін стрöитöм либö ньöбöм вылö кредитъяс серти прöчент мынтöм вылö рöскод юкöн бергöдöм могысь, кутшöмöс лöсьöдöма Коми Республикаса экономика сöвмöдан министерство бердын.
Сетöм документъяс видлалöм серти комиссия лöсьöдö подулалöм решение субсидия босьтöм вылö право (абу право) йылысь либö граждана йылысь юöръяс стöчмöдöмлы коланлун йылысь решение.
Коми Республикаса экономика сöвмöдан министерство вит уджалан лунöн ыстö муниципальнöй районса (кар кытшса) меставывса асвеськöдлан органъяслы Комиссиялöн заседаниеса сёрнигижöдысь выписка.

Муниципальнöй районса (кар кытшса) меставывса асвеськöдлан органъяс Комиссиялöн заседаниеса сёрнигижöдысь выписка пöлучитан лунсянь вит уджалан лунöн ыстöны кредит сетысь кредитнöй организацияясö гражданалысь лыддьöг, кодъяс серти Комиссия примитіс субсидия босьтöм вылö право йылысь бур решение (водзö – гражданалöн лыддьöг).
Кредит сетысь кредитнöй организацияöн закладнöй кузя право сетігöн организацияö, коді  рефинансируйтö да сопровождайтö закладнöйяс (водзö – ипотечнöй организация), муниципальнöй районса (кар кытшса) меставывса асвеськöдлан органъяс ыстöны лöсялана ипотечнöй организацияö гражданалысь лыддьöг.
7. Субсидия ыдждалысь рöштшöт артмöдöм вылö Коми Республикаса экономика сöвмöдан министерство Коми Республикаса сьöм овмöс министерствокöд öттшöтш кырымалö кредитнöй организацияяскöд да ипотечнöй организацияяскöд сёрнитчöмъяс.

8. Субсидияяс сетöм вылö рöскодсö сьöмöн могмöдöмыс вöчсьö Коми Республикаса сьöм овмöс министерствоöн Коми Республикаса экономика сöвмöдан министерстволы быд квартал серти, мый артыштöма Коми Республикаса республиканскöй бюджетлöн öтувъя бюджетнöй росписьöн, бюджетнöй кывкутöмъяслöн урчитöм лимитъяс серти.
Коми Республикаса республиканскöй бюджетысь Коми Республикаса сьöм овмöс министерствоын восьтöм Коми Республикаса экономика сöвмöдан министерстволöн лицевöй тшöт вылысь сьöм вуджöдсьö гражданалöн тшöт вылö, кутшöмъясöс восьтöма кредитнöй организацияясын, рöскод вештöм вылö заявкаяс серти, а сідзжö тайö Пöрадоклöн 2 содтöд серти субсидия ыдждалöн рöштшöт подув вылын.
9. Кредитсö оз кö используйтны мог серти, гражданинлы сетöм став сьöмсö колö бöр сетны Коми Республикаса республиканскöй бюджетö законодательствоöн урчитöм пöрадок серти.
10. Субсидияяс оз сетсьыны прöчент мынтöм кузя рöскод юкöн вылö, мый гражданаöн арталöма да мынтöма ас кадö мынтытöм ссуднöй уджйöз кузя.
                                                  Коми Республикаса республиканскöй бюджетысь 
оланін стрöитöм либö ньöбöм могысь гражданаöн 
кредитнöй организацияясысь босьтöм
 кредитъяс серти прöчент мынтöм вылö
  рöскод юкöн вештан (субсидируйтан)

пöрадок дорö
1 СОДТÖД

________________________________

(меставывса асвеськöдлан органлöн ним)
гражданинсянь_________________________,
                                                                                                                  (ним, вич, ов) 

                                                      коді олö татшöм оланінпас кузя: __________   ______________________________________,

паспорт серия ___________ № ___________ ,

сетöма ________________________________

(коді да кор сетöма документсö)

Чужан кадпас _________ ВМП____________

                                                                              РПФ           страхуйтан свидетельстволöн пас                                                                                                              (военнослужащöйяслы – морт эскöданпас)

йитчан телефонъяс _____________________

шыöдчöм

Кора вештыны (субсидируйтны) меным оланін стрöитöм (ньöбöм) вылö кредит серти прöчентъяс мынтöмын рöскод юкöн ___________________________________________
________________________________________________________________________________

(кредитнöй организациялöн ним)
____ вося кадколаст кежлö ____ №-а кредитнöй сёрнитчöм серти  _________________   "_____"  лунсянь.

Прöчентъяс мынтöм кузя рöскод юкöнлысь вештан (субсидируйтан) мындасö кора вуджöдны менам татшöм №-а тшöт вылö ____________________________________________

_______________________________________________________________________________ .

(кредитнöй организациялöн ним)

Кредитöн мöд могöн вöдитчöм дырйи сета кыв бöр вайны меным сетöм субсидиялысь став сьöмсö Коми Республикаса республиканскöй бюджетö.
Тайö шыöдчöм дорö пукта:

1) кредитнöй сёрнитчöмлысь копия ____ лист вылын;

2) чöжöс ыджда йылысь кредитнöй организациялысь справка ____ лист вылын;

3) справка, мый эскöдö гражданинöс урчитöм пöрадок серти учётö  сувтöдöм йылысь, кыдзи мортöс, кодлы колö оланін, кутшöмöс сетöны социальнöя медалан сёрнитчöмъяс серти, либö оланін стрöитöм либö ньöбöм вылö субсидияяс босьтöм йылысь оланін условие бурмöдöм могысь "Оланін стрöитöм либö ньöбöм вылö субсидияяс йылысь" Коми Республикаса Оланпаслöн 1 статьяса 1 пункт серти;

4) вöрзьöдтöм эмбур вылö собственносьт право да сыкöд сделкаяс государственнöя регистрируйтöм йылысь эскöдана гижöдлысь копия либö оланін пайöн стрöитан  сёрнитчöмлысь копия (ас керка кыпöдысьяс оз сетны).

Шыöдчöм лöсьöдан кадпас  200 __ во _________ "____" лун.

___________________________           _______________________________

                                          (кырымпас)                          (кырымпас гöгöрвоöдöм)

                                                                                                                                   Коми Республикаса республиканскöй бюджетысь 
оланін стрöитöм либö ньöбöм могысь гражданаöн
 кредитнöй организацияясысь босьтöм
 кредитъяс серти прöчент мынтöм вылö
  рöскод юкöн вештан (субсидируйтан)

пöрадок дорö
2 СОДТÖД

ОЛАНіН СТРÖИТÖМ ЛИБÖ НЬÖБÖМ ВЫЛÖ КРЕДИТНÖЙ ОРГАНИЗАЦИЯЯСЫСЬ ГРАЖДАНАÖН БОСЬТÖМ КРЕДИТЪЯС КУЗЯ ПРÖЧЕНТЪЯС МЫНТÖМ ВЫЛÖ РÖСКОД ЮКÖН ВЕШТÖМ МОГЫСЬ СУБСИДИЯЯС

